ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

Ո Ր Ո Շ ՈՒ Մ
մարտի 2017 թվականի N     -Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՍԵՊՏԵՄԲԵՐԻ 10-Ի N1044-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ
Հայաստանի Հանրապետության կառավարությունը որոշում է.

1. Հայաստանի Հանրապետության կառավարության 2015 թվականի սեպտեմբերի 10-ի «Միջգերատեսչական սոցիալական համագործակցության կանոնակարգը սահմանելու մասին» N 1044-Ն որոշման հավելվածը լրացնել հետևյալ բովանդակությամբ 21.1-21.3-րդ կետերով.

«21.1. Սույն կանոնակարգի 5-րդ կետի 5-րդ, 14-րդ, 15-րդ, 19-րդ և 20-րդ ենթակետերով սահմանված խնդրահարույց դեպքերում համագործակցող կողմը սույն կանոնակարգի 7-րդ կետում սահմանված ժամկետում Հայաստանի Հանրապետության աշխատանքի և սոցիալական հարցերի նախարարությանն է տրամադրում սույն կանոնակարգի 11-րդ կետի`

1) 4-րդ ենթակետով սահմանված տվյալները. 

2) 6-րդ ենթակետի շրջանակներում ստորև նշված խնդրահարույց դեպքերի համար հետևյալ տվյալները.    

	N
	Խնդրահարույց դեպքը 
	Ծածկագիրը (գաղտնի)
	Համագործակցող կողմը
	Վարքի առանձնահատկություններ

	1.
	Հայաստանի Հանրապետության պաշտպանության մարտական գործողությունների հետևանքով, մարտական հերթապահություն և հատուկ առաջադրանք կամ ծառայողական պարտականությունները (միայն զինծառայողների մասով) կատարելիս զինծառայողի կամ կամավորականի հաշմանդամություն ձեռք բերելը
	
	ՀՀ պաշտպանության նախարարության զինծառայողների սոցիալական պաշտպանության վարչություն
	X

	2.
	Հայաստանի Հանրապետության պաշտպանության մարտական գործողությունների հետևանքով, մարտական հերթապահություն և հատուկ առաջադրանք կամ ծառայողական պարտականությունները (միայն զինծառայողների մասով) կատարելիս զինծառայողի կամ կամավորականի զոհվելը (մահանալը) կամ անհայտ կորած համարվելը
	
	ՀՀ պաշտպանության նախարարության զինծառայողների սոցիալական պաշտպանության վարչություն
	X

	3.
	«ենթադրյալ» ընտանեկան բռնության ենթարկված անձ հայտնաբերելը
	
	ՀՀ ոստիակնություն
	X

	4.
	անձի հոգեկան առողջության խնդիրներ ունենալը (հոգեկան և վարքի խանգարումների դասին համապատասխանող հոգեկան անառողջ վիճակներ կամ վարքի խանգարումներ)
	
	«Սևանի հոգեբուժական հիվանդանոց» ՓԲԸ (համաձայնությամբ)

«Նուբարաշեն» հոգեբուժական կենտրոն» ՓԲԸ (համաձայնությամբ) «Նորք» հոգեբուժական կենտրոն» ՓԲԸ (համաձայնությամբ)
	

	5.
	ալկոհոլային խմիչքների օգտագործումը չարաշահելը (ալկոհոլի գործածում վնասակար (կործանարար) հետևանքներով)
	
	«Նարկոլոգիական հանրապետական կենտրոն» ՓԲԸ (համաձայնությամբ), բժշկական օգնության և սպասարկման տվյալ տեսակի լիցենզիա ունեցող այլ բժշկական հաստատություններ (համաձայնությամբ)
	

	5.1
	ալկոհոլային խմիչքների օգտագործումը չարաշահելու վտանգի առկայութունը
	
	«Նարկոլոգիական հանրապետական կենտրոն» ՓԲԸ (համաձայնությամբ), բժշկական օգնության և սպասարկման տվյալ տեսակի լիցենզիա ունեցող այլ բժշկական հաստատություններ (համաձայնությամբ), 

ՀՀ ոստիկանություն
	

	6.
	թմրամիջոցներ և (կամ) հոգեմետ (հոգեներգործուն) նյութեր օգտագործելը 
	
	«Նարկոլոգիական հանրապետական կենտրոն» ՓԲԸ (համաձայնությամբ), բժշկական օգնության և սպասարկման տվյալ տեսակի լիցենզիա ունեցող այլ բժշկական հաստատություններ (համաձայնությամբ)
	

	6.1
	Թմրամիջոցների կամ հոգեմետ (հոգեներգործուն) նյութերի գործածումը դադարեցրած անձ` գտնվում է դադարի (ռեմիսիայի) շրջանում կամ հաջողությամբ ավարտել է բուժման կուրսը
	
	«Նարկոլոգիական հանրապետական կենտրոն» ՓԲԸ (համաձայնությամբ), բժշկական օգնության և սպասարկման տվյալ տեսակի լիցենզիա ունեցող այլ բժշկական հաստատություններ (համաձայնությամբ)
	

	6.2
	թմրամիջոցներ և (կամ) հոգեմետ (հոգեներգործուն) նյութեր օգտագործելու վտանգի առկայութունը
	
	«Նարկոլոգիական հանրապետական կենտրոն» ՓԲԸ (համաձայնությամբ), բժշկական օգնության և սպասարկման տվյալ տեսակի լիցենզիա ունեցող այլ բժշկական հաստատություններ (համաձայնությամբ), 

ՀՀ ոստիկանություն
	


21.2. Հայաստանի Հանրապետության աշխատանքի և սոցիալական հարցերի նախարարությունը սույն կանոնակարգի 21.1-րդ կետով սահմանված տվյալները ստանալուց հետո եռօրյա ժամկետում սոցիալական աջակցության համապատասխան տարածքային գործակալությանը (բաժնին) է փոխանցում 21.1-րդ կետի 1-ին ենթակետի համաձայն ստացված տվյալները և 2-րդ ենթակետով ստացված տվյալներից` ծածկագրերը և վարքի առանձնահատկությունները:
21.3. Սույն կանոնակարգի 21.1-րդ կետով սահմանված տվյալները տրամադրելու համար սոցիալական աջակցության կարիք ունեցող անձից համաձայնություն ստանալու գործընթացը կազմակերպում է համապատասխան համագործակցող կողմը:»:
2. Հայաստանի Հանրապետության աշխատանքի և սոցիալական հարցերի նախարարին` մինչև 2018 թվականի օգոստոսի 1-ն ապահովել սոցիալական դեպքի վարման տեղեկատվական ենթահամակարգում Հայաստանի Հանրապետության կառավարության 2015 թվականի սեպտեմբերի 10-ի N 1044-Ն որոշման հավելվածի 21.1 կետում նշված խնդրահարույց դեպքերի վարումն ապահովող պահանջների կիրառումը:
3. Սույն որոշումն ուժի մեջ է մտնում պաշտոնական հրապարակմանը հաջորդող օրվանից: 
ՀՀ աշխատանքի և սոցիալական հարցերի նախարար Արտեմ Ասատրյան

ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՍԵՊՏԵՄԲԵՐԻ 10-Ի N1044-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ
	Իրավական ակտի հիմնավորումը

	1.
	Անհրաժեշտությունը

	
	ՀՀ կառավարության 2015թ. սեպտեմբերի 10-ի N 1044-Ն որոշման հավելվածի 5-րդ կետով սահմանվել են հիմնական խնդրահարույց դեպքերը, որոնց շարքում կան այնպիսիք, որոնց կապակցությամբ տվյալները չեն տրամադրվում` պայմանավորված գաղտնիությամբ: 

	2.
	Ընթացիկ իրավիճակը և խնդիրները

	
	ՀՀ կառավարության 2015թ. սեպտեմբերի 10-ի N 1044-Ն որոշման հավելվածի 5-րդ կետով սահմանված որոշ խնդրահարույց դեպքերի համար կան առանձնահատկություններ, որոնք դեռևս սահմանված չեն և դրանով խոչընդոտում են այդ իրավիճակում հայտնված անձանց համապատասխան աջակցության տրամադրումը: 

	3.
	Կարգավորման նպատակը և բնույթը

	
	Որոշման նախագծով ապահովվում է առանձնահատուկ խնդրահարույց դեպքերում համապատասխան մարմնի  կողմից (կազմակերպության) եռօրյա ժամկետում ՀՀ աշխատանքի և սոցիալական հարցերի նախարարությանը սահմանված տեղեկությունները տրամադրելու պարտադիր նորմը: ՀՀ աշխատանքի և սոցիալական հարցերի նախարարությունը դրանք ստանալու դեպքում անմիջապես տեղեկացնում է սոցիալական աջակցության համապատասխան տարածքային մարմիններին: Ինչը նշանակում է, որ սոցիալական աջակցության  տարածքային մարմինը սկսում է ՀՀ օրենսդրությամբ սահմանված սոցիալական դեպքի վարման գործընթացը, ձևավորում է բազմամասնագիտական խումբը` տվյալ ընտանիքի սոցիալական կարիքներին համապատասխան, որոնք իրենց գործունեությունը ծավալում են ՀՀ օրենսդրությամբ սահմանված լիազորորությունների, իսկ աջակցող ցանցի ոչ պետական կազմակերպությունների ներկայացուցիչները կամ կամավոր ֆիզիկական անձինք` իրենց հնարավորությունների և կարողությունների   շրջանակներում` որպես սոցիալական դեպքի վարման շրջանակներում անհատական սոցիալական ծրագրով նախատեսված միջոցառումներ: Ընդ որում, տվյալների փոխանակման հիմնական խոչընդոտը` դրանց գաղտնիությունը, վերացվում է, սահմանելով, որ դրանք փոխանակվելու են ծածկագրերի միջոցով: 

	4.
	Նախագծի մշակման գործընթացում ներգրավված ինստիտուտները և անձինք

	
	Նախագծի մշակման աշխատանքներում մասնակցել է ՀՀ աշխատանքի և սոցիալական հարցերի նախարարության աշխատակազմի սոցիալական աջակցության վարչությունը և իրավական ապահովման բաժինը:


ՏԵՂԵԿԱՆՔ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՍԵՊՏԵՄԲԵՐԻ 10-Ի N1044-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԴԵՊՔՈՒՄ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶՄԱՆ ԲԱՑԱԿԱՅՈՒԹՅԱՆ ՄԱՍԻՆ

--------------------------------------------------------------------------------------------------------------
ՀՀ կառավարության «Հայաստանի Հանրապետության կառավարության 2015 թվականի սեպտեմբերի 10-ի N1044-Ն որոշման մեջ լրացում կատարելու մասին» որոշման նախագծի ընդունման դեպքում պետական բյուջեի ծախսերում և եկամուտներում ավելացում կամ նվազեցում չի ակնկալվում:

ՏԵՂԵԿԱՆՔ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՍԵՊՏԵՄԲԵՐԻ 10-Ի N1044-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԿԱՄ ՓՈՓՈԽՈՒԹՅՈՒՆՆԵՐԻ ԿԱՏԱՐՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ
-------------------------------------------------------------------------------------------------------------- 

ՀՀ կառավարության «Հայաստանի Հանրապետության կառավարության 2015 թվականի սեպտեմբերի 10-ի N1044-Ն որոշման մեջ լրացում կատարելու մասին» որոշման նախագծի ընդունման առնչությամբ այլ իրավական ակտերի ընդունման կամ փոփոխությունների կատարման անհրաժեշտություն չկա: 

ԱՄՓՈՓԱԹԵՐԹ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՍԵՊՏԵՄԲԵՐԻ 10-Ի N1044-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
	Առաջարկության հեղինակը
	Առարկության, առաջարկության

բովանդակությունը
	Եզրակացություն
	Կատարված փոփոխությունները

	ՀՀ արդարադատության նախարարություն 27.01.2017թ.      
	1. Նախագծի 1-ին կետի 3-րդ ենթակետից անհրաժեշտ է հանել «Հայաստանի Հանրապետության կառավարության 2015 թվականի սեպտեմբերի 10-ի N 1061-Ն» բառերը, քանի որ նախագծի 1-ին կետում արդեն իսկ հիշատակվում է նշված որոշման մասին: 
	Չի ընդունվել, քանի որ նախագծի 1-ին կետի «այսուհետ` Որոշում» ձևակերպումը վերաբերում է ընդունվելիք որոշմանը և առարկությունն ընդունելու դեպքում հիմնական որոշման մեջ նշված ձևակերպումը կդառնա անհասկանալի:
	

	
	2. Նախագծի հավելվածի 2-րդ կետի 2-րդ ենթակետով նախատեսվում է, որ համագործակցող կողմը ՀՀ աշխատանքի և սոցիալական հարցերի նախարարությանը տրամադրում է ՀՀ կառավարության 2015 թվականի սեպտեմբերի 10-ի թիվ 1044-Ն որոշման հավելվածի 11-րդ կետի 6-րդ ենթակետով նախատեսված խնդրահարույց դեպքերի համար տվյալներ: Այսպես, ՀՀ կառավարության վերոհիշյալ որոշման հավելվածի 11-րդ կետի 6-րդ ենթակետով սահմանվում է, որ սոցիալական ծառայությունների տրամադրման, այդ թվում` սոցիալական դեպքի վարման շրջանակներում անհատական սոցիալական ծրագրերի իրականացման ժամանակ տեղեկատվական համագործակցությունը նախատեսում է  այլ տվյալների տրամադրում (տվյալ աշխատողի իրավասությունների շրջանակներում), որոնք վերաբերում են սոցիալական աջակցության կարիք ունեցող անձին` համապատասխան սոցիալական ծառայությունը տրամադրելու համար, ինչը հակասում է   «Բնակչության բժշկական օգնության և սպասարկման մասին» ՀՀ օրենքի 19.3-րդ հոդվածի 1-ին մասի 7-րդ կետին, որի համաձայն բուժաշխատողները պարտավոր են պահպանել բժշկական գաղտնիքը, բացառությամբ օրենքով սահմանված դեպքերի, ինչպես նաև   «Անձնական տվյալների պաշտպանության մասին» ՀՀ օրենքի 4-րդ հոդվածի 2-րդ մասին, ըստ որի՝
 անձնական տվյալները մշակվում են օրինական և որոշակի նպատակներով և առանց տվյալների սուբյեկտի համաձայնության չեն կարող օգտագործվել այլ նպատակներով:
     Այդ առումով հայտնում ենք, որ նախագծի հավելվածի 2-րդ կետի աղյուսակի 4-ից 6.2-րդ կետերով սահմանված տվյալները հանդիսանում են անձնական տվյալներ և կարող են փոխանցվել միայն օրենքով նախատեսված դեպքերում և տվյալների սուբյեկտի համաձայնությամբ, ուստի նախագծի հավելվածի նշված դրույթները հակասում են  «Բնակչության բժշկական օգնության և սպասարկման մասին» Հայաստանի Հանրապետության օրենքի և «Անձնական տվյալների պաշտպանության մասին» Հայաստանի Հանրապետության օրենքի դրույթներին:
	Ընդունվել է ի գիտություն:

Միջգերատեսչական սոցիալական համագործակցության ժամանակ տեղեկությունների տրամադրման հետ կապված իրավակարգավորումները տրված են ՀՀ կառավարության 10.09.2015թ. N 1044-Ն որոշման հավելվածի 11-րդ կետով, իսկ 22-րդ կետով սահմանված է, որ  համագործակցող կողմերի միջև տեղեկությունների փոխանակումն իրականացվում է «Վարչարարության հիմունքների և վարչական վարույթի մասին» և «Անձնական տվյալների պաշտպանության մասին» Հայաստանի Հանրապետության օրենքների և այլ իրավական ակտերի համաձայն:

Միաժամանակ, «Սոցիալական աջակցության մասին» ՀՀ օրենքի 41-43-րդ հոդվածներով սոցիալական աշխատանքի մասնագետների համար սահմանվել է  սոցիալական աջակցություն տրամադրելու ընթացքում իրեն հայտնի դարձած տեղեկությունների գաղտնիությունը պահպանելու պարտականությունը:
	Նախագիծը, համաձայն ՀՀ վարչապետի 13.02.2017թ. N  02/14.9/2924-17 հանձնարարականի, լրամշակվել է (ՀՀ կառավարության 10.09.2015թ. N1061-Ն որոշման մեջ լրացումներ և փոփոխություններ կատարելու փոխարեն` լրացում է կատարվում  ՀՀ կառավարության 10.09.2015թ. N1044-Ն որոշման մեջ), որում նախատեսվել է նաև  սոցիալական աջակցության կարիք ունեցող անձից համաձայնություն ստանալու վերաբերյալ նորմ:  

	
	3. Նախագծի հավելվածի 2-րդ կետի 2-րդ ենթակետով նախատեսված խնդրահարույց դեպքերի ցանկի 4-ից 6-րդ կետերի 4-րդ սյունակներում «ՓԲԸ» և «այլ բժշկական հաստատություններ» բառերից հետո անհրաժեշտ է լրացնել  «(համաձայնությամբ)» բառը՝ նկատի ունենալով Հայաստանի Հանրապետության Նախագահի 2007 թվականի հուլիսի 18-ի ՆՀ-174-Ն հրամանագրի պահանջները:
	Ընդունվել է:
	Հավելվածը խմբագրվել է:

	ՀՀ ֆինանսների նախարարություն 24.11.2016թ. N     01/11-1/26151-16
	1. Հիմք ընդունելով Նախագծի 1-ին կետը` առաջարկում ենք նույն կետի 3-րդ ենթակետից հանել «Հայաստանի Հանրապետության կառավարության 2015 թվականի սեպտեմբերի 10-ի N 1061-Ն» բառերը:
	Ընդունվել է մասամբ:
	Նշված բառերը հանվել են Նախագծի 3-րդ կետից:

	
	2. Նախագծով հաստատվող հավելվածի (այսուհետ` Հավելված) 1-ին կետում անհրաժեշտ է նշել իրավական ակտի կրճատ անվանումը` հիմք ընդունելով «Իրավական ակտերի մասին» 43-րդ հոդվածի 1-ին մասը:
	Ընդունվել է:
	Կետը խմբագրվել է:

	
	3. Առաջարկվում է Հավելվածի 1-ին կետից հանել «45-րդ» բառը:
	Ընդունվել է մասամբ:
	«45» թիվը փոխարինվել է «15» թվով:

	
	4. Անհրաժեշտ է հստակեցնել Հավելվածի 4-րդ կետում կատարված հղումը:
	Ընդունվել է:
	Կետը խմբագրվել է:

	
	5. Նախագծի 3-րդ կետով հանձնարարվում է ՀՀ աշխատանքի և սոցիալական հարցերի նախարարին` ապահովել մինչև 2017 թվականի օգոստոսի 1-ը սոցիալական դեպքի վարման տեղեկատվական ենթահամակարգ` առանձին խնդրահարույց դեպքերի վարումն ապահովող բաղադրիչների ներառմամբ: Այդ կապակցությամբ հայտնում ենք, որ նշվածի վերաբերյալ առարկություններ չունենք` պայմանով, որ վերջինիս ընդունումը չի հանգեցնի ՀՀ պետական բյուջեից լրացուցիչ ֆինանսական միջոցների հատկացման անհրաժեշտության:
	Ընդունվել է ի գիտություն: ՀՀ պետական բյուջեից լրացուցիչ ֆինանսական միջոցների հատկացման անհրաժեշտություն չի առաջանում:
	

	ՀՀ առողջապահության նախարարություն 21.11.2016թ. N       ԼԱ/11.2/12855-16
	1. Նախագծի Հավելվածի 2-րդ կետի 2-րդ ենթակետով սահմանվում է, որ համագործակցող կողմը ՀՀ աշխատանքի և սոցիալական հարցերի նախարարությանը տրամադրում է ՀՀ կառավարության 2015 թվականի սեպտեմբերի 10-ի թիվ 1044-Ն որոշման հավելվածի 11-րդ կետի 6-րդ ենթակետի շրջանակներում Նախագծի Հավելվածում սահմանված խնդրահարույց դեպքերի համար տվյալներ:


Այսպես, ՀՀ կառավարության 2015 թվականի սեպտեմբերի 10-ի թիվ 1044-Ն որոշման հավելվածի 11-րդ կետի 6-րդ ենթակետում սահմանվում է, որ սոցիալական ծառայությունների տրամադրման, այդ թվում` սոցիալական դեպքի վարման շրջանակներում անհատական սոցիալական ծրագրերի իրականացման ժամանակ տեղեկատվական համագործակցությունը նախատեսում է  այլ տվյալների տրամադրում (տվյալ աշխատողի իրավասությունների շրջանակներում), որոնք վերաբերում են սոցիալական աջակցության կարիք ունեցող անձին` համապատասխան սոցիալական ծառայությունը տրամադրելու համար:

Սույն դրույթի բովանդակությունից բխում է, որ նույն որոշման 3-րդ կետի 3-րդ ենթակետով սահմանված համագործակցության կողմ հանդիսացող պետության կողմից երաշխավորված անվճար և արտոնյալ պայմաններով բժշկական օգնությունն ու սպասարկումն իրականացնող կազմակերպությունների բուժաշխատողները իրավասու են իրենց իրավասության շրջանակներում տրամադրել սոցիալական աջակցության կարիք ունեցող անձի վերաբերյալ տեղեկատվություն ՀՀ աշխատանքի և սոցիալական հարցերի նախարարությանը:

Վերոգրյալի վերաբերյալ հայտնում եմ, որ  «Բնակչության բժշկական օգնության և սպասրկման մասին» ՀՀ օրենքի 19.3-րդ հոդվածի 1-ին մասի 7-րդ կետի համաձայն բուժաշխատողները պարտավոր են պահպանել բժշկական գաղտնիքը, բացառությամբ օրենքով սահմանված դեպքերի: Բացի այդ, նույն օրենքի  19-րդ հոդվածի 1-ին մասի «ե» կետի համաձայն՝ բժշկական օգնություն և սպասարկում իրականացնողները պարտավոր են ապահովել մարդու բժշկի օգնությանը դիմելու փաստի, նրա առողջական վիճակի մասին հետազոտման, ախտորոշման և բուժման ընթացքում պարզված տեղեկությունների գաղտնիությունը, բացի Հայաստանի Հանրապետության օրենսդրությամբ սահմանված դեպքերից:

Միաժամանակ «Անձնական տվյալների պաշտպանության մասին» ՀՀ օրենքի 4-րդ հոդվածի 2-րդ մասի համաձայն՝ անձնական տվյալները մշակվում են օրինական և որոշակի նպատակներով և առանց տվյալների սուբյեկտի համաձայնության չեն կարող օգտագործվել այլ նպատակներով:

Վերոգրյալի հիման վրա հայտնում եմ, որ Նախագծի Հավելվածի 2-րդ կետի աղյուսակի 4-րդից 6.2-րդ կետերով սահմանված տվյալները հանդիսանում են անձնական տվյալներ և կարող են փոխանցվել միայն օրենքով նախատեսված դեպքերում և տվյալների սուբյեկտի համաձայնությամբ, ուստի Նախագծի Հավելվածի նշված դրույթները հակասում են  «Բնակչության բժշկական օգնության և սպասրկման մասին» ՀՀ օրենքի և «Անձնական տվյալների պաշտպանության մասին» ՀՀ օրենքի դրույթիներին:
	Ընդունվել է ի գիտություն:

Միջգերատեսչական սոցիալական համագործակցության ժամանակ տեղեկությունների տրամադրման հետ կապված իրավակարգավորումները տրված են ՀՀ կառավարության 10.09.2015թ. N 1044-Ն որոշման հավելվածի 11-րդ կետով, իսկ 22-րդ կետով սահմանված է, որ  համագործակցող կողմերի միջև տեղեկությունների փոխանակումն իրականացվում է «Վարչարարության հիմունքների և վարչական վարույթի մասին» և «Անձնական տվյալների պաշտպանության մասին» Հայաստանի Հանրապետության օրենքների և այլ իրավական ակտերի համաձայն:

Միաժամանակ, «Սոցիալական աջակցության մասին» ՀՀ օրենքի 41-43-րդ հոդվածներով սոցիալական աշխատանքի մասնագետների համար սահմանվել է  սոցիալական աջակցություն տրամադրելու ընթացքում իրեն հայտնի դարձած տեղեկությունների գաղտնիությունը պահպանելու պարտականությունը:
	Նախագիծը, համաձայն ՀՀ վարչապետի 13.02.2017թ. N  02/14.9/2924-17 հանձնարարականի, լրամշակվել է (ՀՀ կառավարության 10.09.2015թ. N1061-Ն որոշման մեջ լրացումներ և փոփոխություններ կատարելու փոխարեն` լրացում է կատարվում  ՀՀ կառավարության 10.09.2015թ. N1044-Ն որոշման մեջ), որում նախատեսվել է նաև  սոցիալական աջակցության կարիք ունեցող անձից համաձայնություն ստանալու վերաբերյալ նորմ:  

	
	2. Անհրաժեշտ է Նախագծի Հավելվածի 2-րդ կետի աղյուսակում սահմանված թմրաբանական կամ հոգեբուժական բժշկական օգնություն և սպասարկում իրականացնող բժշկական հաստատությունների անվանումները միասնականացնել (օրինակ, սահմանվում է «Նարկոլոգիական հանրապետական կենտրոն» ՓԲԸ և Նարկոլոգիական հանրապետական կենտրոն) և հարկ է նշել, որ նշված կետերով սահմանված թմրաբանական կամ հոգեբուժական բժշկական օգնությունը և սպասարկումը բացի աղյուսակում նշված բժշկական հաստատություններից ՀՀ-ում կարող են իրականացնել նաև բժշկական օգնության և սպասարկման տվյալ տեսակի լիցենզիա ունեցող այլ բժշկական հաստատություններ:
	Ընդունվել է:
	Հավելվածը խմբագրվել է:

	
	3. Նախագծի Հավելվածի 2-րդ կետի աղյուսակի 4-րդ կետի կապակցությամբ հայտնում եմ, որ «հոգեկան առողջության խնդիրներ» հասկացությունը որևէ օրենքով սահմանված չէ, իսկ հոգեկան խանգարման դեպքերը Հայաստանի Հանրապետության օրենսդրությամբ սահմանված կարգով հաստատված հիվանդությունների և առողջության հետ կապված խնդիրների վիճակագրական դասակարգչով նախատեսված հոգեկան և վարքի խանգարումների դասին համապատասխանող հոգեկան անառողջ վիճակները կամ վարքի խանգարումներ են: Հետևաբար հոգեբուժական բժշկական օգնություն և սպասարկում իրականացնող հաստատությունները անձի հոգեկան առողջության խնդիրների մասին տվյալների չեն կարող տիրապետել:  
	Ընդունվել է մասամբ:
	Հավելվածը խմբագրվել է: 

	
	4. Նախագծի Հավելվածի 2-րդ կետի աղյուսակի 5-րդ և 5.1-րդ կետերով սահմանված «ալկոհոլային խմիչքների օգտագործումը չարաշահելը» և «ալկոհոլային խմիչքների օգտագործումը չարաշահելու վտանգի առկայությունը» հասկացությունները սուբյեկտիվ  բնույթ ունեն և չեն կիրառվում «Նարկոլոգիական հանրապետական կենտրոն» ՓԲԸ-ի կողմից: 
Հիվանդությունների և առողջության հետ կապված խնդիրների տասներորդ վերանայման դասակարգիչը սահմանում «ալկոհոլի գործածում վնասակար (կործանարար) հետևանքներով» հասկացությունը, այսինքն երբ ալկոհոլի գործածումը վնաս է հասցնում առողջությանը, սակայն չի առաջացրել կախյալություն ալկոհոլից: Այդ տիպի մարդիկ չեն հայտնվում նարկոլոգիական ծառայության տեսադաշտում, այլ երբեմն դիմում են թերապևտի, նյարդաբանի, գաստրոէնտերոլոգի և այլն՝ ըստ առողջությանը հասցրած վնասի բնույթի:    

Սուբյեկտիվ բնույթ ունի նաև աղյուսակի 6.2-րդ կետով սահմանված «թմրամիջոցներ և (կամ) հոգեմետ (հոգեներգործուն) նյութեր օգտագործելու առաջացման վտանգի առկայությունը» հասկացությունը և չի կարող կիրառություն ունենալ նարկոլոգիական ծառայության կողմից:
	Ընդունվել է մասամբ:
	Հավելվածը խմբագրվել է: 

	
	5. Նախագծի Հավելվածի 2-րդ կետի աղյուսակի  6.1-րդ կետի կապակցությամբ հայտնում եմ, որ թմրամիջոցներ կամ հոգեմետ նյութերի գործածման կապակցությամբ բուժում ստացած և դադարի (ռեմիսիայի) շրջանում գտնվող անձանց նկատմամբ նարկոլոգիական ծառայության կողմից բժշկական բնույթի հսկողությունը իրականացվում է միայն նրանց համաձայնությամբ, իսկ ցանկացած բնույթի հարկադրանքի միջոց՝ միայն դատարանի որոշմամբ: Այսինքն՝ աղյուսակի 6.1-րդ կետով պահանջվող տվյալներին «Նարկոլոգիական հանրապետական կենտրոն» ՓԲԸ-ն չի տիրապետում:
	Չի ընդունվել, քանի որ խոսքը վերաբերում է բուժում ստացած, ինչը նշանակում է, որ բուժհաստատությունը տիրապետում է այդ տվյալին, կամ բուժհաստատությունից դուրս գրված կամ բուժումն արդեն ավարտաված այն անձանց, որոնք գտնվում են ռեմիսիայի մեջ:
	

	
	6. «Նարկոլոգիական հանրապետական կենտրոն» ՓԲԸ-ն իրականացնում է հաշվառում միայն Երևան քաղաքում հաշվառված անձանց և հավաքագրում է մարզերի միայն թվային տվյալները: Մարզերում հաշվառված անձանց հաշվառումը իրականացնում են նարկոլոգիական ծառայության մարզային կառույցները:
	Ընդունվել է: 
	Հավելվածը խմբագրվել է: 

	ՀՀ տարածքային կառավարման և զարգացման նախարարություն 23.11.2016թ. N       01/15․1/5116-16
	1. Նախագծի 1-ին կետի 3-րդ ենթակետով նախատեսվում է ՀՀ կառավարության 2015 թվականի սեպտեմբերի 10-ի N1061-Ն որոշման հավելված N1-ը լրացնել 5.1 կետով, որի 3-րդ ենթակետում խոսվում է <<ուղղակի և անուղղակի չափորոշիչների կիրառման միջոցի>> մասին: Հետևաբար առաջարկվում է հստակեցնել <<ուղղակի և անուղղակի չափորոշիչներ>> հասկացությունը, կամ տալ հղում այն իրավական ակտին, որում նշված հասկացությունը հստակ ներկայացված է:
	Չի ընդունվել, հասկացությունը սահմանվել է «Սոցիալական աջակցության մասին» ՀՀ օրենքի 2-րդ հոդվածով:
	

	
	2. Նախագծի հավելվածի 1-ին կետում հղում է կատարված ՀՀ կառավարության 2015 թվականի սեպտեմբերի 10-ի N1044-Ն որոշման հավելվածի 5-րդ կետի 45-րդ ենթակետին, որն էլ ճշգրտման կարիք ունի, քանի որ 5-րդ կետը բաղկացած է միայն 20 ենթակետից:
	Ընդունվել է:
	Կետը խմբագրվել է:

	
	3. Նախագծի հավելվածի 2-րդ կետը սկսվում է <<Որոշման հավելվածի 3-րդ կետով սահմանված>> բառերով:

 Քանի որ Նախագծի հավելվածը վերաբերվում է ՀՀ կառավարության 2015 թվականի սեպտեմբերի 10-ի N1061-Ն որոշման N3 հավելվածին, և այս հավելվածները համարակալված են, ապա Նախագծի հավելվածի 2-րդ կետը, որը վերաբերվում է որոշմանը՝ հստակեցման անհրաժեշտություն ունի:
	Չի ընդունվել:  Նախագծի հավելվածի 1-ին կետով հստակ սահմանվում է թե ՀՀ կառավարության որ որոշման մասին է խոսքը:
	

	
	4. Նախագծի հավելվածի 4-րդ կետի բովանդակությունում ներառված է 3-րդ կետը, որը հավելվածում բացակայում է:
	Ընդունվել է:
	Հավելվածը խմբագրվել է:

	ՀՀ պաշտպանության նախարարություն 23.12.2016թ. N       Պն/510-2289
	Սոցիալական աջակցության ծրագրերում նպատակահարմար է ընդգրկել նաև ծառայողական պարտականությունները կատարելիս հաշմանդամություն ձեռք բերած կամ զոհված (մահացած) կամ անհայտ կորած զինծառայողներին և նրանց ընտանիքներին, որի կապակցությամբ առաջարկում ենք որոշման նախագծի ողջ տեքստում «հատուկ առաջադրանք» բառերից հետո լրացնել «կամ ծառայողական պարտականությունները (միայն զինծառայողների մասով)» բառերը:
	Ընդունվել է:
	Նախագիծը խմբագրվել է:

	ՀՀ ոստիկանություն

10.01.2017թ. N       24/13
	Նախագծի վերաբերյալ ՀՀ ոստիկանության դիքորոշումը Ձեզ է ուղարկվել դեռևս 22.11.2016թ. N 24/59գ գրությամբ:
	Ընդունվել է ի գիտություն:

Նշված գրությամբ Նախագծի վերաբերյալ դիտողություններ և առաջարկություններ չեն ներկայացվել:
	








